
						З пляцоўкі Вікікрыніцы

					

					


					
					
					Гэта старонка не была вычытаная
Вялікага Духа жылі прывольна. Сонца і дождж вырошчвалі для іх плады, вятры асвяжалі іх улетку. Калі яны вялі барацьбу паміж сабой, то толькі для таго, каб даказаць, што яны мужчыны. Яны былі храбрымі, справядлівымі; яны былі шчаслівымі.

Тут прамоўца спыніўся, зноў гледзячы навакол, каб дазнацца, ці выклікала яго легенда спачуванне слухачоў. Усюды ён сустракаў вочы, якія прагна глядзелі ў яго вочы, высока ўзнятыя
галовы, раздутыя ноздры.

— Калі Вялікі Дух даў розныя мовы сваім чырвонаскурым дзецям, — гаварыў ён ціхім, сумным голасам, — то для таго, каб усе жывёлы маглі разумець іх. Некаторых ён размясціў сярод снягоў разам з іх стрыечным братам, мядзведзем. Другіх ён пасяліў паблізу заходзячага сонца па дарозе да шчаслівых месц палявання. Іншых — на землях вакол вялікіх прэсных
вод; але самым вялікім, самым любімым ён даў пяскі Салёнага возера. Ці ведаюць мае браты
імя гэтага шчаслівага народу?

— Гэта былі ленапы! — паспешна крыкнула адразу галасоў дваццаць.

— Гэта былі лені-ленапы, — сказаў Магуа, схіляючы галаву з прытворнай пачцівасцю перад іх былой веліччу. — Гэта былі плямёны ленапаў! Сонца ўставала з салёнай вады і апускалася ў прэсную ваду, ніколі не хаваючыся з іх вачэй. Але навошта мне, гурону лясоў, расказваць мудраму народу яго паданні? Навошта напамінаць

